
Broj: 11-05-38-19896-1/13
Sarajevo: 18.07.2013. godine

Na osnovu člana 70. Zakona o organizaciji organa uprave u Federaciji Bosne i Hercegovine („Službene novine Federacije BiH”, broj: 35/05), a u vezi sa Zaključkom Vlade Kantona Sarajevo broj: 02-05-19376-26.4/13 od 16.07.2013. godine ministar za obrazovanje, nauku i mlade Kantona Sarajevo, d o n o s i

O D L U K A

o proširenju broja studenata koji se mogu upisati u prvu studijsku godinu I ciklusa studija u studijskoj 2013./2014. godini iz kategorije djece šehida i poginulih boraca, djece ratnih vojnih invalida, djece dobitnika ratnih priznanja i odlikovanja i djece bez oba roditelja
I

Fakultetima i akademijama u sastavu Univerziteta u Sarajevu dozvoljava se proširenje broja studenata koji upisuju prvu studijsku godinu I ciklusa studija u studijskoj 2013./2014. godini, a koji je utvrđen Odlukom Vlade Kantona Sarajevo broj: 02-05-18133-1/13 od 20.06.2013. godine i Odlukom ministara za obrazovanje, nauku i mlade Kantona Sarajevo.

II

Proširenje broja studenata iz tačke I ove odluke dozvoljava se za broj kandidata koji spadaju u kategoriju djece šehida i poginulih boraca, djece ratnih vojnih invalida, djece dobitnika ratnih priznanja i odlikovanja i djece bez oba roditelja, a koji su ostvarili uspjeh potreban za sticanje prava na upis u prvu studijsku godinu u studijskoj 2013/2014. godini, ali se na Konačnoj rang-listi kandidata ne nalaze u okviru broja studenata koji je utvrđen Odlukom Vlade Kantona Sarajevo broj: 02-05-18133-1/13 od 20.06.2013. godine i odlukom ministra za obrazovanje nauku i mlade Kantona Sarajevo broj:11-05-38-19896/13 od 18.07.2013. godine.

III

Upis kandidata u skladu sa tačkom II ove odluke fakulteti i akademije Univerziteta u Sarajevu mogu vršiti u statusu redovnih samofinansirajućih studenata. 
IV

Fakulteti i akademije Univerziteta u Sarajevu upis kandidata u skladu sa tačkom I ove odluke mogu vršiti na osnovu rezultata prvog upisnog roka ili na osnovu rezultata dodatnog, naknadnog upisnog roka koji se može objaviti u skladu sa odredbama teksta Konkursa za upis studenata u prvu godinu studija prvog ciklusa u studijskoj 2013/2014. godini. 

                                                                              V

Obavezuju se fakulteti i akademije Univerziteta u Sarajevu da Ministarstvu za obrazovanje, nauku i mlade Kantona Sarajevo nakasnije sedam dana nakon početka studijske 2013/2014 godine dostave konačan spisak svih upisanih studenata u svim statusima, uz naznaku imena i prezimena studenta, statusa u kojem je student upisan, kategorije iz tačke II ove odluke kojoj student pripada, naznakom broja bodova koji je potreban za sticanje prava na upis u prvu studijsku godinu te naznakom broja bodova koji je ostvario svaki studenta odnosno kandidat koji se prijavu na konkurs za upis.  

                                                                   O b r a z l o ž e n j e

Određeni broj fakulteta i akademija Univerziteta u Sarajevu uputio je Ministarstvu za obrazovanje, nauku i mlade Kantona Sarajevo pisani zahtjev za proširenje broja studenata koji upisuju prvu studijsku godinu I ciklusa studija u studijskoj 2013./2014. godini u kojima se navodi da se na Konkurs za upis studenata u prvu godinu studija u studijskoj 2013/2014. godini prijavio veliki broj kandidata koji su ispunili formalni uslov za upis (ostvarili potreban broj bodova), ali da se zbog broja studenata koji je određen Planom upisa ne mogu upisati u prvu godinu studija. U podnesenim zahtjevima naznačeno je da postoji potreba za proširenjem Plana upisa, jer postoji naglašen interes kandidata za upis, a fakulteti i akademije raspolažu potrebnim kadrovskim, prostornim i drugim potrebnim kapaciteima da osiguraju nesmetano odvijanje nastavnog procesa.
Cijeneći činjenicu da je Zakonom o dopunskim pravima boraca-branitelja Bosne i Hercegovine propisano da se redovnim i redovnim samofinasirajućim studentima koji spadaju u kategoriju „djeca šehida i poginulih boraca, djeca ratnih vojnih invalida i dobitnika ratnih priznanja i odlikovanja“ omogućava pravo na besplatno školovanje, kao i činjenicu da na fakultetima i akademijama Univerziteta u Sarajevu postoje neophodne pretpostavke za realizaciju nastavnog procesa sa povećanim brojem studenata, te činjenicu da je Zakonom o visokom obrazovanju propisano da visokoškolska ustanova kao javna ustanova putem organizacionih jedinica može, u skladu sa rezultatima konačne rang-liste i uz prethodnu saglasnost Vlade na prijedlog Ministarstva utvrditi dodatni broj kandidata koji se mogu upisati na mjesta za koja se plaća školarina i preko broja predviđenog planom upisa i to za kandidate koji imaju status djece šehida, poginulih boraca i djece bez oba roditelja, a koji su ispunili formalni uvjet za upis, donesena je odluka kao u dispozitivu. 
                                                                                                              M I N I S T A R





    
        





                              Prof. dr. Damir Marjanović

Dostaviti:

· Premijer Kantona Sarajevo,

· Ministarstvo za obrazovanje, nauku i mlade Kantona Sarajevo,

· Rektorat Univerziteta u Sarajevu,

· Fakulteti i akademije u sastavu Univerziteta u Sarajevu (putem Ministarstva)

· Evidencija,

· Arhiva

